
COMUNICADO INSTITUCIONAL
Ante a nova vaga de incendios forestais en Galicia e no Estado

O Colexio Oficial de Arquitectos de Galicia quere expresar nestes dias de dor a sua solidariedade
coas persoas e comunidades afectadas polos incendios forestais que arrasan Galicia e boa
parte do Estado, asi como o seu recofiecemento a quen, con coraxe e entrega, traballa sen
descanso na sua extincidn.

A magnitude da traxedia é histérica: o incendio de Larouco (Ourense) converteuse, con mais de
18.000 hectareas calcinadas, no maior incendio forestal da historia de Galicia, superando os
rexistros de Chandrexa de Queixa e deixando unha pegada devastadora no territorio. No
conxunto da provincia de Ourense, a superficie queimada supera xa as 70.000 hectareas, o que
evidencia a dimension desta crise.

As lapas que hoxe devoran os nosos montes son tamén unha metafora dun modelo territorial
gue precisa mudanza. Hai anos que os expertos alertan: “hai moita masa forestal inestable, que
se non arde hoxe, arderd mand”. O abandono do rural, a falta dunha planificaciéon forestal eficaz,
a eucaliptizacidon e a emerxencia climatica estdn a xerar un escenario no que cada veran se
converte nunha ruleta rusa contra o lume.

Compromiso coas persoas afectadas

O COAG non pode permanecer alleo a esta emerxencia. Do mesmo xeito que xa fixo en ocasiéns
anteriores, acorda habilitar un fondo de emerxencia para:

e Asumir os gastos de visado e rexistro dos traballos de rehabilitacién ou obra nova en
inmobles afectados.

e Facilitar o labor de inspeccidn técnica nos edificios danados.

e Ofrecer apoio técnico as persoas colexiadas e a cidadania afectada, para acompafiar o
proceso de recuperacion.

e Crear unha bolsa de voluntarios/as para os traballos de maior urxencia.

Estas medidas pretenden ser un xesto util e inmediato, que complemente as axudas publicas
que se convoquen pola Xunta de Galicia e polo Estado, e que alivie, polo menos en parte, a
pesada carga que sofren familias, concellos e comunidades que o perderon todo entre as cinzas.

Unha chamada a reflexion colectiva

Mais este comunicado quere ser algo mais que un anuncio de medidas. Quere ser tamén un
berro de conciencia. Galicia é hoxe a rexidon con maior superficie forestal de Europa. Iso significa
tamén maior carga de combustible. Se non reducimos esa carga, se non planificamos con

intelixencia, se non devolvemos vida e economia ao rural, os incendios seran cada vez mais
virulentos e devastadores.

Compre unha xestion territorial e forestal planificada, adaptada as caracteristicas de cada
territorio, que devolva o mosaico agrario e forestal que frea o lume. Cémpre apostar por
especies autdctonas mais resilientes, apoiar as explotacidons agrogandeiras, fomentar o
aproveitamento sostible e frear a expansién descontrolada do eucalipto. Cémpre, sobre todo,
entender que o futuro de Galicia se xoga tamén no monte, e que non podemos seguir
permitindo que arda ano tras ano coma se fose un destino inevitable.

A preservacion das zonas despoboadas non pode recaer sé nos seus habitantes: é unha
responsabilidade colectiva. As chamadas recentes tanto do presidente da Xunta como do
presidente do Goberno a previsidon e a un pacto de Estado son pasos benvidos, pero deben
materializarse nun modelo de ordenacidn territorial mais ambicioso e eficaz.

A nosa voz, a nosa responsabilidade

O COAG comprométese a colaborar coas administraciéns, coas entidades sociais e cos
profesionais na procura dun modelo territorial mais seguro, sostible e humano. Porque o lume
non so arrasa arbores: arrasa aldeas, paisaxes, modos de vida, cultura e tamén memoria.

Pedimoslle a cidadania galega que non perda a esperanza: das cinzas pode nacer un territorio

mellor coidado, se somos quen de aprender a leccidon. E pedimoslle 3s institucidns que actien
con valentia, porque a resposta a esta vaga de incendios non pode ser sé apagar o lume de hoxe,
senon evitar o de mafia.

Santiago de Compostela, 22 de agosto de 2025

Xunta de Goberno do Colexio Oficial de Arquitectos de Galicia

COAG Colexio Oficial de
Arquitectos de Galicia

